
	Որոշման նախագծի 1-ին կետով հաստատվող N 1 հավելվածով ներկայացված է օրինապահ հարկ վճարող համարելու չափանիշները, որի 1-ին կետի առաջին մասում նշված է, որ  «...օրինապահ հարկ վճարողին հավաստագիրը տրամադրվում է ավելացված արժեքի հարկ վճարող կազմակերպության կամ անհատ ձեռնարկատիրոջ կողմից դիմումը ներկայացնելու օրն ընդգրկող տարվան նախորդող տարվա հունվարի 1-ից, մինչև դիմումը ներկայացնելու օրվան նախորդող ամսվա վերջին օրը ներառող ժամանակահատվածում (այսուհետ` հաշվետու ժամանակահատված)...» և այդ «հաշվետու ժամանակահատված»-ը կիառված է  N 1 հավելվածի ամբողջ տեքստում: 
Միաժամանակ, հարկային օրենսգրքի 13-րդ՝ «Հաշվետու ժամանակաշրջանը», հոդվածով  սահմանված է, որ «Հաշվետու ժամանակաշրջանը վերաբերում է միայն հարկային հաշվարկներին, իսկ ժամանակահատվածը` ինչպես հարկային այլ փաստաթղթերին, այնպես էլ վճարման վերջնաժամկետներին»:
Նկատի ունենալով, որ ըստ հարկային օրենսգրքի 293.1 հոդվածի 2-րդ կետի «Օրինապահ հարկ վճարողի հավաստագիրը տրամադրվում է ավելացված արժեքի հարկ վճարող կազմակերպության կամ անհատ ձեռնարկատիրոջ կողմից դիմումը ներկայացնելու օրն ընդգրկող հաշվետու տարվան նախորդող տարվա հունվարի 1-ից մինչև դիմումը ներկայացնելու օրվան նախորդող ամսվա վերջին օրացուցային օրը ներառող ժամանակահատվածում իրականացված գործունեության հիման վրա», որտեղ առկա չէ «հաշվետու ժամանակահատվածը» եզրույթը և, որպեսզի N 1 հավելվածով առաջարկվող «հաշվետու ժամանակահատվածը» տարընթերցումների և շփոթությունների տեղիք չտա հարկային օրենսգրքով սահամանված «հաշվետու ժամանակահատվածը» եզրույթի հետ, առաջարկում ենք N 1 հավելվածում «(այսուհետ` հաշվետու ժամանակահատված)» եզրույթից հանել «հաշվետու» բառը և այն փոխարինել այլ բառով (օրինակ` «գնհատվող», «դիտարկվող» կամ այլ համպատասխան բառով)՝  այն կիրառելով N 1 հավելվածի ամբողջ տեքստում:

	Ընդունվել է։
Որոշման նախագծի ամբողջ տեքստում «հաշվետու ժամանակահատված» եզրույթը փոխարինվել է «դիտարկվող ժամանակահատված» եզրույթով։


	Որոշման նախագծի 1-ին կետով հաստատվող N 2 հավելվածով ներկայացված է օրինապահ հարկ վճարողի հավաստագրի տրամադրման կարգը, որի 3-րդ կետը ունի հետևյալ խմբագրությունը. «3. Օրինապահ հարկ վճարողի հավաստագիրը տրամադրվում է ավելացված արժեքի հարկ վճարող կազմակերպության կամ անհատ ձեռնարկատիրոջ կողմից դիմումը ներկայացնելու օրն ընդգրկող հաշվետու տարվան նախորդող տարվա հունվարի 1-ից, մինչև դիմումը ներկայացնելու օրվան նախորդող ամսվա վերջին օրացուցային օրը ներառող ժամանակահատվածում իրականացված գործունեության հիման վրա»: 
Գտնում ենք, որ 3-րդ կետով առաջարկվող մոտեցումը արդեն իսկ ամրագրված է N 1 հավելվածով հատատվող օրինապահ հարկ վճարող համարելու չափանիշներում և առաջարկում ենք նշված 3-րդ կետը շարադրել հետևյալ խմբագրությամբ՝ «3. Օրինապահ հարկ վճարողի հավաստագիրը տրամադրվում է սույն որոշման N 1 հավելվածով հաստաված օրինապահ հարկ վճարող համարելու չափանիշների հիման վրա»
	Ընդունվել է։
Որոշման նախագծի 1-ին կետով հաստատվող հավելված N 2-ի 3-րդ կետը շարադրվել է առաջարկվող խմբագրությամբ։

